भारत सरकार
गृह मंत्रालय
राज्य सभा
अतारांकित प्रश्न संख्या 1037
दिनांक 29.07.2015/07 श्रावण, 1937 (शक) को उत्तर के लिए
नक्सलवाद और अलगाववाद की घटनाओं में वृद्धि 
†1037. श्री नारायण लाल पंचारिया:  
क्या गृह मंत्री यह बताने की कृपा करेंगे कि:

(1) क्या देश में नक्सलवाद एवं अलगाववाद की घटनाएं बढ़ी है;   
(2) यदि हां, तो इसे रोकने हेतु सरकार क्या योजना बना रही है; और 
(3) क्या नक्सल-प्रभावित क्षेत्रों में आज भी कानून व्यवस्था रात्रि में नक्सलवादियों के हाथ में रहती है, यदि हां, तो तत्संबंधी ब्यौरा क्या है?

उत्तर 
गृह मंत्रालय में राज्य मंत्री (श्री हरिभाई परथीभाई चौधरी)
(क):
वामपंथी उग्रवाद से प्रभावित क्षेत्रों में हिंसा की घटनाओं और पूर्वोत्तर के राज्यों में अलगाववाद की घटनाओं में कमी आई है। वर्ष 2014 की संगत अवधि की तुलना में वर्ष 2015 (12/07/2015 तक) में घटनाओं की संख्या में कमी आई है।
(ख):
सरकार, कम से कम संभव समय-सीमा में इन समस्याओं से प्रभावी तरीके से निपटने के लिए प्रतिबद्ध है। केन्द्र सरकार ने वामपंथी उग्रवाद के लिए सुरक्षा, विकास, स्थानीय समुदायों के अधिकार एवं हक लागू करने और लोक अवधारणा प्रबंधन के क्षेत्र में एक एकीकृत नीति अपनाई है। सरकार ने पूर्वोत्तर के राज्यों, जम्मू एवं कश्मीर, आदि में उग्रवाद/विद्रोह से निपटने के लिए अनेक कदम भी उठाए हैं और भूमिगत उग्रवादी समूहों की अलगाववादी गतिविधियों से मुकाबला करने के लिए क्षेत्र में राज्य सरकारों द्वारा समन्वित प्रयास किए जा रहे हैं।
(ग):
जी, नहीं। ‘पुलिस’ और ‘लोक व्यवस्था’ के राज्य के विषय होने के कारण, कानून एवं व्यवस्था को बनाए रखने के संबंध में संबंधित राज्य सरकारों द्वारा विशिष्ट कार्रवाई की जाती है। तथापि, केन्द्र सरकार वामपंथी उग्रवाद की स्थिति पर नजदीकी से नजर रखती है और सुरक्षा एवं विकास, दोनों मोर्चों पर विभिन्न प्रकार के मामलों में राज्य सरकारों की क्षमताओं को संपूरित करती है।
*****
